U MO PAESE SÌ TÙ
	U mo paese sì tù, 		a mo sperenza più scema
A carta bianca, chitarra da accurdà
U mo paese sì tù

A mo sperenza sì tù, immensità di u celu
Stella incesa è da rimirà
	U mo paese sì tù 

Sì tù a mo debulezza, forza di u tropp'amà
E mo fruntiere sò tutte à cascà, u mo paese sì tù
E mo fruntiere sò tutte à cascà, u mo paese sì tù

	U mo paese sì tù,		 a mo battaglia, a mo guerra
Terra immensa è da carizzà
U mo paese sì tù

U mo battellu sì tù, sopr'à u mare serenu
In a timpesta ch'è tù sai calmà
	U mo paese sì tù

Si tù a mo furterezza, castellu da cunquistà
Di u to pettu mi vogliu innamurà, u mo paese sì tù
Di u to pettu mi vogliu innamurà, u mo paese sì tù

	U mo amore sì tù, 		pastore di a mo alma
Di centu fole è centu sunniate
	U mo amore sì tù

Sì tù a mo debulezza, forza di u tropp'amà
E mo fruntiere sò tutte à cascà, u mo paese sì tù
Di u to pettu mi vogliu innamurà
U mo amore sì tù, u mo paese sì tù, u mo amore...sì tù...
